
BUXORO VOHASIDA TOSH DAVRIDA KECHGAN TARIXIY JARAYONLAR
REKONSTRUKSIYASI

Annotatsiya. Ushbu magolada Quyi Zarafshon vohasida tosh davri tarixiy rekonstruksiya
masalalari, tosh davriga doir arxeologik tadgiqotlarning ilmiy tahliliy natijalari, O zbekistonda va xorijda
nashr etilgan ilmiy adabiyotlar, davriy jurnallardagi magolalarda keltirilgan ilmiy dalillar orgali tahlil
gilingan.

PEKOHCTPYKIHUA UICTOPUYECKHUX IMTPOIECCOB KAMEHHOI'O BEKA B
BYXAPCKOM OA3UCE

Aunomayusn. B oOaunoti cmamve  aHanuzupylOomcsi  80NPOCHL  UCMOPUYECKOU
PEKOHCMPYKYUU KameHHo2o eexka 6 Huowcne-3apaguanckom oasuce, pesyivmamvl HAYYHO20
anaauza apxeojlocuvecKux UCCe008AHUN KAMEHHO20 6eKd, HayliHOﬁ Jumepamypbl, U30AHHOU 8
Vsbexucmane u 3a pybesicom, HayuHbIX c8UemenbCms 8 NepuoOUYecKUX U30aAHUSX.

Knroueevie cnosa: 3apaquaH, apxeojiocuveckue MCCJZe()OGGHu}l, KAMEHHbLIL 6€K,
Moxanoapws, [apsozaxup.

RECONSTRUCTION OF HISTORICAL PROCESSES OF THE STONE AGE IN THE
BUKHARA OASIS

Annotation. This article analyzes the issues of historical reconstruction of the Stone Age
in the Lower Zarafshan oasis, the results of scientific analysis of archeological research on the
Stone Age, scientific literature published in Uzbekistan and abroad, scientific evidence in
periodicals.

Keywords: Zarafshan, archeological researches, Stone Age, Mokhandarya, Darvozaqir.

Kishilik tarixida tosh davridan boshlab insoniyat hayotida iqtisodiy va madaniy
rivojlanishlar bo‘lgan. Qadimgi tosh davri aholisi asosan tog® yon bag‘irlari, soy jarliklarning
yogalari va suv havzalarida istiqgomat gilishgan. Buning sababi esa bunday joylarda tabiat
hayvonot dunyosiga boy bo‘lib ov qilish uchun juda qulay bo‘lgan. Buxoro vohasi aynigsa,
vohaning sharqiy qismlari tosh davrlaridan boshlab ibtidoiy ovchilarning diqqat markazida bo‘ldi.

Tosh davrida istoqomat qilgan insonlar mehnat qurollari tayyorlashda texnikaviy
kashfiyotlar gilganligi Navoiy viloyatining markazidan 22-25 km shimoliy-sharqda, Qoratov
tog® tizmasining Voush tog‘i janubiy yonbag‘rida joylashgan Uchtut, [jond qishloglarida
ibtidoiy odamlarning mehnat qurollar yasash ustoxonasi va chagmoqtosh gazib olish konlarining
topilishidan bilish mumkin [1]. Vaush tog‘larining janubiy yon bag‘ridagi qoyaning yuqori
gismida 10-15 sm qalinlikda uzoq masofaga cho‘zilgan chagmoqtosh gatlami bo‘lib, u ibtidoiy
odamlarimizni o‘ziga jalb qilgan [2]. Uchtut qishlog‘i yaqinidan topilgan bu ustaxona paleolitning
o‘rta va so‘ngi bosqichi, mezolit, neolit davrlariga mansub bo‘lib, uzoq davrlar mobaynida
qurolsoz ustalarning birlamchi qurol yasash makoni bo‘lib xizmat qiladi. Uchtutliklar yangi tosh
davrida mehnat qurollari yasash uchun xom ashyo qidirib shaxtalar gaziganlar. Bu jarayon nafagat
O‘zbekiston hududida balqi, O‘rta Osiyoda ko‘zga tashlanadigan birinchi jarayon hisoblanadi.

Uchtut va ljond yodgorliklar kompleksini chagmogtosh xomashyosini topish uslubiga
asoslanib, uch xil ob’ektlarga bo‘lingan. Ulardan ikkitasi xomashyoni qazib olish bilan bog‘liq
konlar, bittasi mehnat qurollari ishlab chiqarish ustaxonasi bo‘lgan.

Uchtut shaxtalari asosan neolit davriga tegishli bo‘lib, ularning 100 dan ortiq izlari Uchtut
qishlog‘i yaqinida Voush qoyalarida joylashgan.

T.Mirsaatovning taxminiga garagandashaxta tubidan olingan xomashyodan darhol
qurollar yasalmasa toshlar quyoshga chiqgach uning nami gochib gattiglashadi va mehnat
qurollari yasash murakkablashadi [3].

Agar masalaga kengrog, tarixiy tahlil nugtai nazaridan garalsa, biz neolit davrida yuz
bergan yana bir ijtimoiy-iqgtisodiy tub o‘zgarishlarni anglab yetgan bo‘lamiz, ya’ni tog* sanoatida
ixtisoslashgan mehnat taksimotiga duch kelamiz. Xomashyo gazib olish professional kasbi-
koriga aylangan shaxtyorlar o‘z xaridorlariga sifatli mahsulot yetishtirish maqgsadida ma’lum
migdor xomashyo zaxiralarini saglagan.

Zarafshon vodiysining Navoiy viloyati Karmana rayonining Uchtut va ljond gishloglari
yaginida olib borilgan arxeologik gidiruv ishlari davomida yangi soha-tog‘ sanoati bilan
bog‘liq xomashyo ishlab chiqarish ob’ektlari ochildi. Ular Voush tog‘ining paleogen
yotgiziglari ustida gadimgi tosh(paleolit) davrida tashkil topib, mezolit davrida davom etgan tosh
ustaxonalari va neolit davrining shaxtalari bo‘lib, bu ob’ektlar Uchtut shaxtalari nomi bilan fan
olamiga kirdi.

Uchtut shaxtalarini o‘rganish«neolit inqilobi” bilan bog‘liq insoniyat tarixida, uning
kundalik hayotida ilk bor tarkib topgan qashfiyotlardan biri bo‘lib, aynan shu davrdan boshlab
ajdodlarimiz iqtisodiy va ijtimoiy hayotida tub o‘zgarishlar sodir bo‘la boshladi. Uchtut
shaxtalarini o‘rganish jarayonida ajdodlar hayotida yuz bergan birinchi ijtimoiy mehnat
taksimotining ilk kurtaklari neolit davridan boshlab nish uraboshlaydi.

Bu o‘zbek xalqi o‘tmish tarixida yuz bergan inqilobiy xodisa bo‘lib, uning jahon tarixi va
sivilizatsiyasiga qo‘shgan ulkan hissalarining debochasi edi.

O‘rta Osiyoning cho‘l zonalaridagi daryolar va ko‘llarning keng tarqalgan quruq kanallari
atrofida ham tosh davri aholisi keng joylashgan. Qadimgi davrlarda bu yerdagi iglim ibtidoiy
populyatsiyalar uchun qulay bo‘lgan [4]. Mezolit davri oxiri va neolit davri boshlarida (miloddan
avvalgi 10-8 ming yil) aholi sonini ko‘payishi natijasida manzilgohlar soni ortib boradi. Bu
davrlarda nafaqat Buxoro vohasining tog‘lik hududlari o°zlashtirildi, balki vohaning g‘arbiy
gismi Zarafshonning quyi havzalari ham ovchi gabilalar e’tiboridan chetda qolmadi. Qadimda
Buxoro vohasining g‘arbiy qismi Zarafshonning toshqin suvlaridan hosil bo‘lgan ko‘l va
botqoqliklardan iborat bo‘lib, ular qalin butazor, chakalakzor va to‘qayzorlar bilan qoplangan.
Tosh davri insoniyatini Zarafshonning quyi havzalaridagi hayvonotga boy tabiiy chakalakzorlar
va baliqqga serob ko‘llar o‘ziga tortdi. Aholi bu hududlarni o‘zlashtira boshladi. Buxoro
vohasining g‘arbiy gismlarida ham tosh davri aynigsa, neolit davri qizg‘in kechadi.
Zarafshonning qadimgi o‘zani Moxondaryo Qorako‘l tumani orqali Qizilqumga o‘tib
Amudaryoga quyilgan. Natijada bu joylarda ovchilar, baligchilarning dastlabki manzilgohlari
paydo bo‘lgan. Shuning uchun ham Quyi Zarafshon hududi va uning atrofidan topib o‘rganilgan
tosh davri makonlari asosan suv havzalari bo‘yidan topilgan [5]. Suv havzalarining joylarini
o‘zgartirib turish ogibatida odamlar qo‘noq va qo‘nalg‘alarini ham o‘zgartirib turishga majbur
bo‘lganlar. Neolit davriga oid bu qo‘nalg‘alar Katta Tuzkonning shimoli va shimoli-shargiy to-
moniga joylashgan bo‘lib, ko‘l bo‘yiga qurilgani uchun bir tizimda, bir qatorda joylashgan [6].

Zarafshon toshqini tufayli hosil bo‘lgan va dengizdek keng maydonga yoyilgan, hozirda
esa Moxanko‘l, Zamonboboko‘li, Qichik Tuzkon, Katta Tuzkon, Chuqur ko‘l, Parsangko‘l,
Laxliko‘l va Qorong‘i sho‘r deb nomlangan ibtidoiy «suv omborlari»ni qum tepalari bosib, ular
keng sho‘rxok, pastqam joylarga aylangan [7], ularning qirg‘oqlarida neolit davrining turar-joy
izlari topilgan [8].

Mezolit va neolit davrlarida global iqlim o‘zgarishi sodir bo‘lib, mintaqaviy va mahalliy
ahamiyatga ega bo‘lgan qurg‘oqchilikni keltirib chiqargan [9]. Natijada aholi suv havzalariga
qarab siljiydi. Buxoro vohasining g‘arbiy qismida hayot ancha gavjumlashadi. Mahalliy aholi

orasida Katta Tuzkon, Kichik Tuzkon, Qorangi sho‘r nomlari bilan ataluvchi qo‘l
sohillarida insoniyat tomonidan keng o‘zlashtiriladi [10]. Shuning uchun ham bu yerlardan neolit
davriga oid bir gancha manzilgohlar topib o‘rganilgan [11]. Afsuki, ularning deyarli barchasida
madaniy gatlamlar saglanmagan.

Manzilgohlarning markaziy gismida materiallar uyumi galashib yotganligi kuzatilgan.
Arxeologik kuzatuvlarga ko‘ra, manzilgohlarning barchasi mavsumiy xarakterga ega bo‘lib,
ularning joyini tez-tez almashib turishi ko‘l sohili suvlarining o‘zgarib turishiga bog‘liq edi.
Shuning uchun baliq ovi bilan shug‘ullangan urug® jamoalarining mavsumiy manzilgohlarida
tegishli madaniy qatlamlar paydo bo‘lib ulgurmay, turar-joy manzillari o‘zgarib turgan. Agar
manzilgohni suv toshqini davrida bir necha bor loyqa suv bosib ulgurgan bo‘lsa, ya’ni uning
ustida galin balchiq hosil bo‘lgan bo‘lsa, u holda madaniy qatlamning galin loyqa ostida saglanib
qolishiga umid qilsa bo‘ladi. Ammo ularni topish ham oson kechmaydi.

Kaltaminor madaniyatining [12] Quyi Zarafshon yodgorliklarini o‘rganish bilan
muntazam shug‘ullanib kelgan arxeolog O°‘.Islomov Katta Tuzkon yodgorliklari majmuasida,
ikki punktda madaniy gatlam saqlanganligini aniglashga muyassar bo‘lgan. Ular Darbozagqir 1
[13] va Darbozagqir Il [14] yodgorliklari edi. Ikki qir oralig‘idagi tor yo‘lak, yani Katta Tuz kon
ko‘lidan shimoliy g‘arbda chiqish joyida qir mavjud. Shu qirni kesib o‘tgan tor yo‘lak orqali aholi
ko‘l yoqasiga chiggan. Aynan shu joy aholi tomonidan “Darvozaqir” deb yuritilgan shuning uchun
ham manzilgohga Darbozagir nomi berilgan [15].

Katta Tuzkon topilmalari ovchilar va baligchilarning neolit madaniyati bilan
xarakterlangan. Ularning qo‘shni hududlardagi Kaltaminor majmualariga to‘liq o‘xshashligi tosh
qurollarining shakli va nisbatlarida namoyon bo‘ladi. Tuzan yodgorliklarining pastki xronologik
chegarasi radiokarbon usuli bilan miloddan avvalgi 4-ming yillikning boshlariga to‘g‘ri kelgan.
Uning yuqori chegarasi miloddan avvalgi 3 ming yillik oxirlariga to‘g‘ri keladi. Neolit davridagi
Zarafshonning quyi ogimi aholisining asosiy iqtisodiy faoliyati ov va baliq ovi edi. Buni nafagat
aholi punktlari daryolar va ko‘llar bo‘yida joylashganligi, balki qazish jarayonida topilgan
hayvonlarning suyak qoldiglari va tosh qurollarining turlari tasdiglagan. Topilmalar orasida
toshdan ishlangan yorg‘uchoq, don bo‘laklari va o‘rogning mavjudligi, ehtimol mahalliy sharoitda
dehgonchilikning vujudga kelishi hagidagi xulosani ilgari surishga xizmat gilgan [16]. Lekin,
Tuzkon atrofini tadgiq gilgan Ya.G‘ulomov, O‘.Islomov va A.Asqarovlarning fikricha Quyi
Zarafshonning eneolit jamoalari asosan ovchilik va baliqchilik bilan shug‘illangan, topilgan o‘roq
va yorg‘uchoq kabi qurollardan doimiy dehqonchilikdan emas balki, ildizlarni, quruq mevalarni,
yovvoyi arpa, bug‘doy va boshoqli ekinliklarni yig‘ish uchun foydalanilgan [17]. Zero, etnografik
malumotlardan bilishimiz mumkinki bunday qurollardan termachilik bilan shug‘illangan, hali
dehgonchilikdan xabari yoq gabilalar ham foydalangan [18].

Darbozaqgir makonidan topilgan xilma-xil ashyoviy materiallarning tahlili aholining
igtisodiy-ijtimoiy hayotida ovchilik aynigsa, baligchi ovchilik bilan istiqgomat giluvchi aholi
yashaganligidan dalolat beradi. Manzilgohdan har xil hayvonlarning va qushlarning suyak
goldiqlarining topilganligi ov qilishning o‘z ahamiyatini yo‘qotmaganligini ko‘rsatadi.
Chagmogqtoshdan yasalgan mikrolit pichoq, qirg‘ich, bigiz, yog‘och o‘yish qurollari, o‘q-yoy
uchlari, parmalash qurollari, bolg‘a, toshboltalar kundalik hayotda toshdan yasalgan mehnat
qurollari muhum ahamiyat kasb etganligini isbotlaydi. Darbozagirda gazilma ishlarini olib
borgan O°. Islomov sopol siniqlari sirtiga ishlangan boy va sodda naqshlarga qarab, ushbu
manzilgoh Zarafshon quyi havzasida o‘rganilgan Kaltaminor madaniyati yodgorliklari orasida eng
qadimiysi bo‘lsa kerak, degan xulosaga keladi [19].

Kaltaminor madaniyatiga tegishli bu yodgorliklar tosh qurollarning ishlash texnikasi,
tiplari, sopol idishlarining shakli va naqshi bo‘yicha uch etapga bo‘lingan.

— Kaltaminor madaniyatining ilk bosgichi. Miloddan avvalgi 4-mingyillikka to‘g‘ri
keladi. Bu davrda Amudaryo va Zarafshon daryolarining ayrim joylarida kaltaminorlar madaniyati
shakllanadi.

— Kaltaminor madaniyatining rivojlangan bosqichi. Miloddan avvalgi 3-
mingyillikning birinchi yarmiga to‘g‘ri keladi. Bu davrda Amudaryo va Zarafshondaryosining
quyi ogimidagi barcha hududlariga keng targaydi.

— Kaltaminor madaniyatining so‘ngi bosqichi. Miloddan avvalgi 3-mingyillikning
so‘ngi. Bu davrda ibtidoiy ovchilik negizida asta sekinlik bilan chorvachilikka o‘tila boshlanadi.
Aholi Amudaryo va Zarafshonning irmogqlari bo‘yida yashay boshlaydi. Bu esa keyinchalik
ibtidoiy dehqonchilik xo*jaligini shakllantira boshlaydi [20].

Xulosa gilib aytganda, Quyi Zarafshon mintagasi aholi tomonidan o‘zlashtirilishi, uning
kundalik mashg‘ulotlari va xo‘jalik shakllari bilian bog‘liq bo‘lgan. Chunki odamlar o‘zlari
yashashi uchun qulay tabiiy sharoit, o‘simlik va hayvonot dunyosiga boy yerlarni o‘zlashtirishga
intilganlar. Quyi Zarafshon mintagasida bunday jarayonlar tosh davrining paleolit va mezolit
davrlarida nisbatan sekin va tor hududda kechgan bo‘lsada (1-rasm), neolit davrda vohani
o‘zlashtirish jarayonlari faollashdi. Neolit davri ovchilik, baligchilik, termachilik va qisman ilk
ziroatchilik bilan kun kechirgan urug‘ jamoalari Quyi Zarafshon mintagasining katta hududiga
kelib joylashdi. Natijada neolit davri jamoalarining makonlar soni vohada keskin ortdi. Bu
makonlarning o‘rganilishi Quyi Zarafshon mintaqasida tosh davri antropogen landshaftini
rivojlanishi va jamoalarning vohaning turli geografik hududlarida keng yoyilishidan guvohlik
beradi.

